
Япэ итхэм я 
зэщIэхъееныгъэ

Хъыбар  гуапэ 

2023 гъэм и етIуанэ илъэс ныкъуэм щIэджы кIа кIуэхэм яIэ рыхьэну га-
зет хэмрэ журналхэмрэ Iэ щы щIадз зэманым щIи дзащ.«Адыгэ псалъэ» 
 га  зе тыр зыIэ рыхьэну  хуей   хэм хъыбар фыдогъащIэ - ар къевгъэхьын 
пап щIэ Iэ щыщIэвдз  хъу нущ Уры сей  пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фы хуей мэ - сом 819-рэ кIэ пIейкIэ 90-рэ;
фэ езым пощтым къы щы ф щ  тэжынумэ - сом 745-рэ кIэ пIейкIи 2-рэ.

Ди индексыр П5894

УФ-м и Федеральнэ Зэхуэсым и 
Къэрал Думэм Лэжьыгъэм, жыла-
гъуэ политикэмрэ ветеранхэм я Iуэ-
хухэмкIэ и комитетым Къэбэрдей-Ба-
лъкъэрыр зригъэцIыхун Iуэхум щы-
пищащ Iуащхьэмахуэ щIыналъэм. 
ЕтIуанэ махуэм лIыкIуэ гупыр 
екIуэлIащ Бедык къуажэм щыщ Ах-
матовхэ я унагъуэшхуэм. 

ЗЭГУРЫIУЭ-зэдэIуэжу зэдэпсэу Ах-
матовхэ Эльдаррэ Анжелэрэ саби-          
ибгъу япI: хъыджэбзихрэ щIалищрэ. 
Нэхъыжьхэм лэжьэн щIадзакIэщ, нэ-
хъыщIэхэр иджыри йоджэ, ауэ дэтхэнэ 
зыми адэ-анэр зыгъэгуфIэн ехъулIэны-
гъэ иIэщ. 

Эльдар Магомет и къуэр - уней хьэ-
рычэтыщIэщ. Анжелэ Хъызыр и пхъур 
сабий пIынымрэ лъапсэм илъ лэжьы-
гъэмрэ пэрытщ, нэхъыжьхэм къыбгъэ-
даха хабзэхэр сабийхэм яхипщэным 
йолIалIэ. 2022 гъэм «Анэ лIыхъужь» 
цIэ лъапIэмрэ абы хуэфащэ орденрэ 
зрата, Урысейм щыщ цIыхубзибгъум 
яз хъуащ Анжелэ. 

ХьэщIэхэр унагъуэм еблагъэри, узы-
Iэпишэу зэлъыIуха хьэщIэщым бысым-
хэм щеуэршэрылIащ. 

КъБР-м и Парламентым и УнафэщI 
Егоровэ Татьянэ хьэщIэхэм гу лъари-
гъэтащ зэрыхьа Ахматовхэ я лъапсэм 
илъ хуабагъымрэ гуапагъымрэ икIи я 
сабийхэр апхуэдэу фIыуэ зэрагъэсам 
папщIэ фIыщIэ яхуищIащ. 

- Унагъуэр псоми и лъабжьэщ. Хэ-
гъэгуми ди республикэми лъэ быдэкIэ 
щыт, гъуэгу захуэм тет, зэгурыIуэ-зэ-
дэIуэжу псэу унагъуэ нэхъыбэ исыху, 
ди къэралри нэхъ лъэщ хъунущ. Дэ 
фэр кIэ догушхуэ, сабий телъы джэ-
хэмрэ абыхэм я быныжхэмрэ зэрыв-
гъэсам папщIэ, фIыщIэ фхудощI. Ар 
лэжьыгъэшхуэщ, ауэ фэ ар нэгъэсауэ 
фогъэзэщIэфри, абы щхьэкIэ ди 
щхьэр фхудогъэщхъ! - жи Iащ Егоровэ 
Татьянэ. 

Лэжьыгъэм, жылагъуэ политикэмрэ 
ветеранхэм я IуэхухэмкIэ комитетым и 
унафэщI Нилов Ярослав къыхигъэ-
щащ мыпхуэдэ унагъуэхэр щIалэгъуа-
лэм щапхъэ яхуэхъун, ахэр телевиде-
нэмкIэ къэгъэлъэгъуэн зэрыхуейр. 

- Мы унэм хьэщIэхуфI цIыху гуапэхэр 
щопсэу. Анэр - адыгэщ, адэр - балъ-
къэрщ, лъэпкъ зэхэгъэжи щызекIуэр-
къым. Мыпхуэдэ унагъуэ быдэм къы-

ЗЭIУЩIЭР къызэрызэIуа-
хым иращIэкIа махуэшхуэм 
къы щыпсэлъащ «Мэшыкъуэ» 
центрым и унафэщI, «ЩIэны-
гъэ» урысей зэгухьэныгъэм и 
унафэщIым и къуэдзэ Сери-
ков Антон, РАНХиГС-м и къу-
дамэу Кавказ Ищхъэрэм 

щыIэ институтым и директор 
ЛIыс Азэмэт, Урысейм и щIа-
лэгъуалэм я союзым и тхьэ-
мадэ Красноруцкий Павел, 
УФ-м и Президентым и пол-
номочнэ лIыкIуэу КИФЩI-м 
щыIэм и Аппаратым и лIы-
кIуэхэр.

Программэм и къалэнщ 
къэрал, муниципальнэ Iэна-
тIэхэм пэрытхэм я Iэзагъэм 
хэгъэхъуэныр, администрацэ-
хэмрэ министерствэхэмрэ 
цIыхухэм драгъэкIуэкI лэжьы-
гъэр егъэфIэкIуэныр. Зэхы-
хьэм хэтщ къуажэ админист-
ра цэхэм я унафэщIу, район 
муниципалитетхэм я лэжьа-
кIуэу 70-м щIигъу. Центрым и 
IэщIагъэлIхэм ахэр хуагъэсэ-
нущ гупым хэту лэжьэным, 
зыпэрыт Iуэхур убзыхуауэ 
къы зэгъэпэщыным, респуб-
ли кэм и цIыхухэм я щхьэпагъ 

зыхэлъ проектыр ягъэхьэзы-
ры ным, апхуэдэуи дэIэпы-
къуэгъу хъунущ я зэфIэкIхэр 
нэсу къызыкъуахынымкIэ, 
ахэр егъэфIэкIуэнымкIэ. 

Мы гъэм и мазае мазэм 
УФ-м и Президент Путин 
Владимир Федеральнэ 
Зэхуэсым Зэрызыхуигъазэм 
къыщыхигъэщащ цIыхухэм 
я гугъу е хьхэр зэфIэхыным-
кIэ щIыпIэ самоуправле-
нэхэм къа лэ ныш хуэ зэра-
гъэзащIэр, абы зегъэу-
жьыным мыхьэнэшхуэ зэ-
риIэр. Республикэм иIэ 
хэ хъуэм Iэмал къарет а 
Iуэхур зэпымыууэ ирагъэ-
кIуэкIыну, а IэнатIэм щыла-
жьэхэм я Iэзагъэм егъэ-
джэныгъэ программэхэмкIэ 
хагъахъуэкIэрэ.

ЩIыналъэм и зыужьыны-
гъэм хуэунэтIа Iуэхугъуэ нэ-
хъыщхьэхэр щызэпкърах 
дерс хэр, зэпсэлъэныгъэхэр, 
лекцэхэр щызэхэухуэна про-
граммэм хэтхэм я упщIэхэм 
жэуап яритащ КIуэкIуэ Каз-
бек. Зэ хыхьэм и кIэм «Мэшы-
къуэ» центрым хэт, ЩIына-
лъэхэм я жыг хадэм щагъэ-
тIысащ псей къащхъуэхэр.

Къэбэрдей-Балъкъэрым и 
Iэтащхьэм «ЩIэныгъэ» уры-
сей зэгухьэныгъэм, апхуэдэуи 
Сериков Антон и щхьэкIэ фIы-
щIэ яхуищIащ «Iуащхьэма-
хуэ» корпорацэ университе-
тыр къызэгъэпэщыным и 
проек тыр гъэзэщIэнымкIэ 
республикэр дэIэпыкъуэгъу 
къызэрыхуэхъуам папщIэ. 
«Шэч къытесхьэркъым, ди 
цIыхухэм я псэукIэр егъэ фIэ-
кIуэным телажьэ гуп зэпэщ 
егъэджэныгъэ программэм      
и фIыгъэкIэ къызэрыунэ-
хуным», - къыхигъэщащ КIуэ-
кIуэ Казбек.

Урысей Федерацэм и Президент 
Путин Владимир Адыгэ Республикэм 
и Iэтащхьэ КъумпIыл Мурат 
иджыблагъэ къыхуигъэфэщащ IV 
нагъыщэ зиIэ «Хэкум и пащхьэ щиIэ 
фIыщIэхэм папщIэ» орденыр, АР-м и 
социально-экономикэ зыужьыны-
гъэм хэлъхьэныгъэшхуэ зэры-
хуищIам къыхэкIыу. 

УРЫСЕЙ Федерацэм и дамыгъэ нэ-
хъыщхьэхэр зыхуэфащэхэм щратыж 
зэIущIэр тхьэмахуэ кIуам Кремлым 
щекIуэкIащ. КъумпIылым къэрал Iэта-
щхьэм фIыщIэ хуищIащ и лэжьыгъэм 
игъуэта гулъытэ лъагэм папщIэ икIи 
дяпэкIи Адыгейм зиужьын, цIыхухэм я 
псэукIэр ефIэкIуэнм теухуауэ лъэкI 
къызэримыгъэнэнур жиIащ.  

КъумпIыл Мурат илъэс еханэ хъуауэ 
пэрытщ жэуаплыныгъэ зыпылъ къу-
лыкъушхуэм. 2017 гъэм щIышылэм и 
12-м Урысей Федерацэм и Президент 
Путин Владимир и унафэкIэ,  Адыгэ 
Республикэм и Iэтащхьэм и  къалэнхэр  
абы пIалъэкIэ игъэзэщIащ, 2017 гъэм 
фокIадэм и 10-м АР-м и Къэрал Со-
вет-Хасэм и депутатхэм Адыгэ Респуб-
ликэм и Iэтащхьэу хахащ. А лъандэрэ 
республикэм и экономикэм хэпщIыкIыу 
зиужьащ, Адыгейр щIыпIэ куэдым 
къыщацIыху хэгъэгу хъуащ, Мейкъуа-
пэ и теплъэм куэдкIэ зихъуэжащ, уры-
сейпсо рейтингхэм япэ иту къагъэлъа-
гъуэ щIыналъэхэм ящыщщ ди къуэш 
республикэр. Ар зи фIыщIэр, дауи, 
республикэ Iэтащхьэрщ. Абы и Iуэху 
бгъэдыхьэкIэм, Адыгейм исхэр 
зэрыхуэарэзым, и цIыху щIыкIэкIи и 
лэжьыгъэкIи жылагъуэм зэрахузэIу-

Къэралым и гулъытэ лъагэ

щы хъуа сабийхэм ягъэлъэпIапхъэр 
щаIэт, гъащIэми пэжу хущытщ. Ара-
щи, абыхэм ятепсэлъыхьын, я зэ-
хущытыкIэр утыку къихьэн, чэнджэщ 
къеIыхын, зэгурыIуэм и щэхухэр къаб-
гъэдэхын хуейщ. Нобэ абы мыхьэнэ-
шхуэ иIэщ, - жиIащ Ниловым. 

Комитетым и унафэщIым и япэ къуэ-
дзэ Цунаевэ Еленэ тепсэлъыхьащ 
 Къэбэрдей-Балъкъэрым щыпсэу уна-
гъуэшхуэхэм зэрызыщIагъакъуэ Iэ-
малхэм: 

- Уи гуапэ мэхъу къэралым и къа-
лэшхуэхэм я мызакъуэу, щIыналъэхэ-
ми апхуэдэ Iэмалхэр къызэрагъэщхьэ-
пэфыр. Дэ долъагъу унагъуэр зэры-
насыпыфIэр, сабий нэхъыжьхэм щIэ-
ныгъэ нэхъыщхьэ зрагъэгъуэтащ, 
нэ хъы  щIэхэр гъуэгу захуэм тетщ. Икъу-
кIэ дащогуфIыкI мы унагъуэм. Гъэма-
хуэ псом дрикъунущ мыбыхэм къыт-
халъ хьа къарур! Апхуэдиз дахагъэ, гуа-
пагъэ, апхуэдиз цIыхуфI тлъэгъуащи, 
дыщIэпсэуни дыщIэлэжьэни диIэщ. 

ХьэщIэхэр IэнэщIу екIуэлIакъым 

 Ахматовхэ я унагъуэм. Ноутбукрэ Iэ-
фIы кIэ зэмылIэужьыгъуэхэмрэ тыгъэу 
хуздахьащ. 

Ахматовхэ я унагъуэр фIыкIэ къи-
гъэуIэбжьат апхуэдэ тыгъэм икIи 
хьэщIэхэм фIыщIэ хуащIащ гу-
лъытэрэ щIэгъэкъуэнрэ зэрыщамы-
гъащIэм папщIэ. Анжелэ унагъуэ 
насыпым и щэхумкIэ къадэгуэшащ 
хьэщIэхэм: 

- Сэ сызэрегупсысымкIэ, сабийр 
къо зытыр Алыхьталэращ. Гугъуехьым 
ущышынэ хъунукъым, гугъу зэрызеб-
гъэхьа псори фIыкIэ къыпхэхъуэжы-
нущ. Дауи, ипэрей сабийхэр зыхуей 
хуэбгъэзэну нэхъ гугъут, ауэ лъэ бы-
дэкIэ дыува нэужь, ди бын нэхъыжьхэр 
къыддэIэпыкъуащ, ахэр нэхъыщIэхэм 
щапхъэ яхуэхъужащ. Къэралми зы-
къытщIегъакъуэ, унагъуэшхуэхэм дэIэ-
пы къуэгъу яхуохъу мылъкукIэ. 

ЗэIущIэм и кIэм Парламентым и 
 лIы кIуэхэр Ахматовхэ ехъуэхъуащ я 
унагъуэм узыншагъэ быдэ, берычэт, 
насып илъу илъэс куэдкIэ псэуну. 

УФ-м и Федеральнэ Зэхуэсым и 
Къэрал Думэм ЛэжьыгъэмкIэ, со-
циальнэ политикэмрэ ветеранхэм я 
IуэхухэмкIэ и комитетым и лIыкIуэ 
гупымрэ КъБР-м и Парламентым и 
депутатхэмрэ удз гъэгъахэр тралъ-
хьащ Iуащхьэмахуэ лъапэ зыхъума 
лIыхъужьхэм я фэеплъу Терскол 
дэтым.

ХЭКУ зауэшхуэм и лъэхъэнэм Кав-
каз Ищхъэрэр иубыдауэ щытащ би- 
и дзэм. 1943 гъэм и пэщIэдзэм Iуащхьэ-
махуэ лъапэ къыдахужащ фашистхэм 
я «Эдельвейс» гупыр. 

Совет армэм и зауэлIхэм Iуащхьэхэм 
быдэу зыщахъумэрт, кавказыбгхэр 
къэзыщтэну зи гугъа бийм и мурадыр 
IэщIауду. 242-нэ дивизэм щыщ дзэ 
альпинистхэр щIымахуэм Iуащхьэма-
хуэ и щыгум дэкIуейри, фашистхэм я 
ныпхэр къыхачыжауэ щытащ. Абы со-

вет сэлэтхэр щэ бжыгъэкIэ хэкIуэдащ, 
ауэ къэнахэм лIыгъэрэ хахуагъэрэ 
яхэлъу яхъумащ ди лъахэр. 

- Iуащхьэмахуэ лъапэ дыкъэсауэ, 
Кав казыр зыхъумахэм я фэеплъу 
бгылъэ щIыпIэм щыIэм дыкъыI у мы-
хьэн тлъэкIакъым. Iэщэ яIэщIэлъу уа-
фэ къащхъуэр тхуэзыхъума псоми я 
фэеплъыр зэи кIуэдынукъым. Псэужу 
нобэ къытхэт ветеранхэм узыншагъэ 
быдэ Тхьэм къарит! Нобэ тхыдэр къра-
тхыкIыжыну куэдым зрапщыт, ауэ ве-
теранхэм къыдэкIуэтей щIэблэм 
жраIэж хъыбархэр сэбэп мэхъу тхыдэ 
фэеплъыр тщымыгъупщэу тхъумэным-
кIэ, - жиIащ Къэрал Думэм Лэжьыгъэм-
кIэ, социальнэ политикэмрэ ветеран-
хэм я IуэхухэмкIэ и комитетым и уна-
фэщI Нилов Ярослав.

- Ди щхьэр яхудогъэщхъ Iуащхьэма-
хуэ зыхъумахэм. Фэеплъым тетха цIэ-
унэцIэхэр щIэблэ къэхъум иджыри 

куэдрэ ягу илъынущ, - жиIащ КъБР-м и 
Парламентым и УнафэщI Егоровэ Та-
тьянэ.

Депутатхэр дакъикъэкIэ щыгъуа 
нэужь, удз Iэрамэхэр фэеплъым тралъ-
хьащ. 

ХъыбарегъащIэ IэнатIэхэм я лэ-
жьакIуэ хэм защыхуигъазэм Къэрал 
Ду мэм ЛэжьыгъэмкIэ, социальнэ по-
литикэмрэ ветеранхэм я IуэхухэмкIэ и 
комитетым и унафэщIым и япэ къуэ-
дзэ, «Поисковое движения России» зэ-
щIэ хъееныгъэм жэуап зыхь и секре-
тарь Цунаевэ Еленэ Iуащхьэмахуэ         
районым, Къэбэрдей-Балъкъэрым 
щып сэу хэм фIыщIэ яхуищIащ Хэку 
зауэш хуэм и лIыхъужьхэм я фэеплъыр 
апхуэдэу егугъуу зэрахъумэм пап-            
щIэ. 

ЗэIущIэм ирагъэблэгъат «Юнармия» 
урысейпсо дзэ-хэкупсэ зэщIэхъеены-
гъэм и щIыналъэ къудамэм хэтхэр.

«Iуащхьэмахуэ» университетым 
и япэ лъэбакъуэхэр

Пятигорск щыIэ «Мэшыкъуэ» щIэныгъэ центрым и «Iуащ-
хьэмахуэ» корпорацэ университетым и япэ егъэджэныгъэ 
программэр щаублащ. Зи щIыналъэ проектыр «Мэшы-
къуэм» япэу щызыгъэзащIэ хэгъэгущ Къэбэрдей-Балъ-
къэрыр. КъБР-м и Iэтащхьэ КIуэкIуэ Казбек зэхыхьэм хэт-
хэм ехъуэхъуащ лэжьыгъэ купщIафIэ яIэну икIи еджэ ны-
гъэм ехъулIэныгъэхэр щызэIэрагъэхьэну. 

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Щапхъэщ унагъуэ быдэр

хам, зыхуигъэувыж къалэнхэр сыт 
щыгъуи зыхуей хуэзэу зэригъэзащIэм 
езыми зыщыщ хэгъэгуми ехъулIэны-
гъэ куэд къыхуахьащ. 

Адыгэ Республикэр жыджэру хэтщ 
федеральнэ программэхэмрэ лъэпкъ 
проектхэмрэ, Урысейм къыщрахьэжьэ 
Iуэхухэр жану щызэфIах, бгъэдэлъ бе-
ягъхэмкIэ къэралым щынэхъ лъэры-
зехьэхэм ящыщщ. КъумпIыл Мурат и 
нэIэ тетщ экономикэм зегъэужьыным, 
цIыхухэр зыгъэпIейтейхэр зэфIэхы-
ным, абыхэм сыт и лъэныкъуэкIи ядэ-
Iэпыкъуным теухуауэ щыIэ Iэмал псо-
ри къэгъэсэбэпыным. 

КъумпIыл Мурат Къэралбий и къуэр 

1973 гъэм мазаем и 27-м АР-м и Крас-
ногвардейскэ районым хыхьэ Улап 
 къуажэм къыщалъхуащ. Абы дэт 9-нэ 
курыт еджапIэр къиуха нэужь, Дон           
Iус Ростов ЦIыхубэ хозяйствэмкIэ дэт 
институтыр 1994 гъэм къиухащ. 

1993 гъэм и бадзэуэгъуэм щегъэ-
жьауэ 1994 гъэм и бадзэуэгъуэ пщIон-
дэ Дон Iус Ростов щыIэ «Проагрос» хо-
зяйственнэ ассоциацэм щылэжьащ. 
1994 гъэм щегъэжьауэ Федеральнэ 
казначействэм и Красногвардейскэ 
къудамэм ревизор-контролеру щы-
Iащ.

1998 гъэм АР-м щыIэ Федеральнэ 
казначействэм и управленэм и Крас-
ногвардейскэ район къудамэм и Iэта-
щхьэу ягъэуващ. 1999 гъэм Налог-
хэмрэ ар къыхэхынымкIэ УФ-м и ми-
нистерствэм и инспекцэу Красногвар-
дейскэ районым щыIэм и унафэщIщ, 
2002 гъэм щIышылэм АР-м щыIэ      
ИФНС №1-м и унафэ щIым и къуэд-
зэщ, 2002 гъэм дыгъэ гъазэм а Iуэху-
щIапIэм и унафэщI мэхъу.

2008 гъэм и мэлыжьыхьым Къум-
пIыл Мурат АР-м и премьер-мини-
стрым и къуэдзэм и къалэнхэр пIа-
лъэкIэ игъэзэщIэну пщэрылъ ща-
щIащ, мазэ дэкIри, АР-м и Президен-
тым и унафэкIэ премьер-министр 
къулы къум пэрагъэуващ. 

2016 гъэм и фокIадэм КъумпIылыр 
хахащ Адыгэ Республикэм и Къэрал 
Совет-Хасэм и депутату, фокIадэм и 
3-м щегъэжьауэ Къэрал Совет-Хасэм 
и унафэщIу щытащ. 

НЭЩIЭПЫДЖЭ Замирэ. 
Адыгэ Республикэм щIыхь зиIэ и 

журналист. 

Фэеплъ мыкIуэдыжыр яхъумэ

Урысей Федерацэм и Правите-
льствэм и УнафэщIым и къуэдзэ Голи-
ковэ Татьянэ видеозэпыщIэныгъэ Iэ-
малхэм тету иригъэкIуэкIа зэIущIэм 
хэтащ КъБР-м и Iэтащхьэ КIуэкIуэ 
Казбек. 

КЪУЛЫКЪУЩIЭХЭР тепсэлъыхьащ 
«Щэнхабзэ» лъэпкъ проектыр 2023 
гъэм гъэзэщIа зэрыхъуам. Абы и лъэ-
ныкъуэкIэ къэралым щыщыIэ щытыкIэм 
зэIущIэм хэтхэр щигъэгъуэзащ УФ-м 
щэнхабзэмкIэ и министр Любимовэ 
Ольгэ.

Къэбэрдей-Балъкъэрыр къапщтэмэ, 
2019 гъэ лъандэрэ «Щэнхабзэ» лъэпкъ 
проектым хиубыдэу уардэунэ щэ бжы-

гъэхэр зыхуей хуагъэзэжащ, щIэуэ куэд 
къызэIуахащ, иджыблагъэ Налшыки 
Щэнхабзэ зыужьыныгъэмкIэ центрым 
лэжьэн щыщIидзащ. 

2023 гъэм мы Iуэхум сом мелуни 135-
рэ трагъэкIуэдэну яубзыхуащ, а ахъ-
шэм республикэм и мылъкуу хилъхьэ-
нущ сом мелуни 10,5-рэ.

Зыхуей хуагъэзэжынущ Уэзрэдж, Ис-
лъэмей, Терекскэ, Приближная дэт 
щэнхабзэмкIэ унэхэр, Налшыкрэ Прох-
ладнэрэ дэт гъуазджэмкIэ сабий унэ-
хэр. Абыхэм лэжьыгъэр и чэзум що-
кIуэкI. 

А псом къищынэмыщIауэ, Налшык, 
Кыщпэк, Къэщкъэтау, Нартан дэт биб-
лиотекэхэр иджырей мардэхэм изагъэу 

яухуэнущ. Апхуэдэуи Лъэпкъ музеймрэ 
Шэджэм районым щыIэ Тхыдэ-лъа-
хэхутэ музеймрэ къагъэщIэрэщIэнущ.

«Творческэ цIыхухэр» федеральнэ 
проектым ипкъ иткIэ, мы гъэм къуажэ 
щэнхабзэмкIэ унэхэм нэхъыфIу щы-
лажьэ цIыхуиплIым къэралыр ядэIэ пы-
къуащ. Апхуэдэ гулъытэ ягъуэтащ Но во-
Полтавскэ къуажэм дэт щэнхабзэ-нэгу-
зегъэужьыпIэ центрым, Безенги, 
 Къамлыкъуэ, Урыху дэт щэнхабзэмкIэ 
унэхэм. Творческэ гупхэм я фестива  ль-
зэпеуэм щытекIуахэу Прохладнэ къа-
лэм щыщ «Ассорти» къэфакIуэ ан-
самблымрэ Лэскэн районым щыщ 
 «Бикар» гупымрэ грантхэр къахьащ. 

Иджырей мардэхэм изагъэу

«Адыгэ псалъэр» 
къезыгъэхьхэм папщIэ



ЦIыхухэм Iуэхутхьэбзэхэр тыншу хузэфIахын папщIэ

НэхъыжьыфI диIарэт, 
щIыжаIэжыр апхуэдэщ

Дунейм
щыхъыбархэрСакъыныгъэр 

нэхъапэщ 

УсакIуэщ, тхакIуэщ, журна-
листщ, публицистщ, критикщ, дра-
матургщ Бещтокъуэ Хьэбас. И къа-
лэмыр къызыхуищта дэтхэнэми 
пэж зэрыхилъхьам ар лъагэ 
ищIащ. Псэмрэ напэмрэ я уна-
фэм щIэту матхэ. Си гугъэщ 
усакIуэм пэж жиIэну сыт щыгъуи 
лIыгъэ къылъыкъуэкIын хуейуэ. 
Бещтокъуэр абыкIэ щапхъэщ. Ар 
цIыхубэм я гум зэрыдыхьэрэ куэд 
щIащ, и усэ сатырхэр зэпадзыж, и 
гухэлъ лирикэр щIалэгъуалэм я 
гум щагъафIэ.  2022 гъэм КъБР-м 
Литературэмрэ гъуазджэмкIэ и 
Къэрал саугъэтым и лауреат 
 хъуащ Бещтокъуэ Хьэбас. Ду-
нейм, литературэм, гъуазджэм, 
цIы хупсэр зыгъэпIейтейхэм уса-
кIуэр щытепсэлъыхькIэ, гупсысэу 
хилъхьэр уасэ зимыIэщ. Си щхьэ-
кIэ насыпу къэслъытащ си уп щIэ-
хэм жэуап къритыну арэзы зэры-
хъуар.

- Хьэбас, ди университетым щы-
щIэбдзэри МГУ-ми унэсащ, ущIалэ 
щIыкIэ щIэныгъэ зэбгъэ гъуэтын 
зэрыхуейм тебгъащIэу…

- Ди университетым и урыс-адыгэ 
къудамэм сыщыщIэтIысхьам дра-
гъэ джащ лIы гъуэзэджэхэм: Нало 
Ахьмэдхъан, АбытIэ Мухьэб, Урыс 
Хьэталий сымэ. КурсиплI абы къы-
щызухауэ, етхуанэм сыщIэкIри, 
Моск ва МГУ-м журналистикэмкIэ и 
факультетым сыщIэтIысхьащ. Еща-
нэ курст сызыхэтIысхьар, илъэситI 
сфIэкIуэду. Журфакыр къэзуха 
нэужь, сыкъэкIуэжщ, илъэситIкIэ 
жур налисту сылажьэри, згъэзэ-
жащ. Аспирантурэр къыщызухы-
жащ МГУ-м филологиемкIэ и фа-
культетым. 

- А лъагапIэм утету ди литерату-
рэм укъыхэплъэмэ, сыт зэуэ гу зы-
лъыптэр? 

- Литературэм, критикэм теухуауэ 
узэгупсысын щыIэщ. Адыгэм и   
псэм критикэ щIэхуэркъым нэхъы-
бэм. Критикэ зэрыдимыIэм сэ теп-
сэлъыхьын зэрыщIэздзэри куэд 
щIащ. Абы и закъуэкъым димыIэр… 
Литературэм уелэжьыну мурад 
 пщIамэ, зэманышхуэ зэрихьыр, 
куэд дыдэ уеджэн зэрыхуейр къыб-
гурыIуапхъэщ. Абы къыхыхьэ щIа-
лэгъуалэм я гугъу тщIымэ, ды теп-
сэлъыхьыпхъэщ тхыгъэхэр зэры-
зэпкърахми. «Литературное ре-
дактирование» жиIэу предмет щы-
Iэщ. Абы теухуауэ тхылъ итхащ 
 Розенталь Дитмар. МГУ-м жур н а-
листикэмкIэ факультетым абы 
дыщригъэджащ. АтIэ мис а зи гугъу 
тщIым ухуемыджауэ тхыгъэм утеп-
сэлъыхьыну гугъу хъунущ. Iуэхур 
сыт - ди деж абы щыхурагъаджэр-
къым. 

- АдыгэбзэкIэ тха литературэ 
тхыгъэу иужьрейуэ дунейм къы те-
хьахэм ящыщу сыт хуэдэ деджэ 
хъуну?

- Си гугъэщ мэуэтхэм ятеухуауэ 
 Къаныкъуэ Анфисэ итхам уеджэ 
 хъуну. Пэжщ, абы узытепсэлъыхьы-
ни хэлъщ. «Iуащхьэмахуэ» журна-
лым сыкъыщеджащ «Удз гъэгъам 
дэгъужхэр» абы и рассказ хъарзы-
нэми. Сэ къызолъытэ Къаныкъуэ 
Анфисэ прозаикыу, и тхыгъэхэм 
уеджэну яхуэфащэу. Къыхэзгъэщы-
ну сыхуейт Щомахуэ Залинэ и рас-
сказ щIэщыгъуэхэри. УсакIуэхэм 
уахэплъэмэ, нэхъапэхэм «ЩIэблэм 

Гъуджэ

1
ГуIэгъуэу, гузэвэгъуэу, зауэу
Мы щIы фIыцIэжьым зыщIифам
Уемыгупсысыт хэкъузауэ - 
Лъы ткIуэпс кIэрылъкъым уэ пщIэфам.

Ар насып цIыкIукъым - лъы хэмылъу…
Псэ хэтмэ блэжьым - насып инщ.
И щэхухэм уэгум упымылъу
Пэщащэ, мыхъуу гур къиин.

Лъыр, залымыгъэр, псэ фIеягъэр
Мы щIым бэлыхьу щIыгъу зэпытщ.
Хэт зи IэщIагъэр дунеягъэр?
Хэт ди псэр зейр? Ди гъащIэр - сыт? 

2
 Псэм къигъэзэжу ятх. Ар пэжмэ - 
Зэгуэр псэр хэкум къэкIуэжынщ.
Къыщхьэщыхьэнщи мо джабэжьым,
Ди лъапсэр зэпиплъыхьыжынщ.

Жыг хадэм и къудамэ лъэщхэм
Акъужьу зыщыщIиупскIэнщ.
Жыг тхьэмпэ щэхуу къыпыщэщхэм
Задригъэзыхыу яхэплъэнщ.

Езыр зэгуэр мы лъапсэм тхьэмпэу
Зэрыпытар зыхищIэжынщ.

Къэбэрдей-Балъкъэрым и цIыхубэ усакIуэ, КъБР-м Литературэмрэ гъуазджэмкIэ
и Къэрал саугъэтым и лауреат Бещтокъуэ Хьэбас и ныбжьыр илъэс 80 ирокъу

и хъэтI» жысIэу стхауэ щыта ста-
тьям критикэкIэ сызыщылъэIэса 
МахуэлI Нарзан адыгэ журналым и 
иужьрей къыдэкIыгъуэхэм къытехуа 
и усэхэр фIы хъуащ. УсэфIхэр етх 
ПщыукI Латмир. 

- «Дуней телъыджэ» усэ тхылъыр 
2003 гъэм къыдэкIауэ щытащ. Мы-
ращ ди республикэм Литерату-
рэмрэ гъуазджэмкIэ и Къэрал сау-
гъэтым и лауреат узэрыхъуари. Ар 
щхьэ къыхэпхат? ИтIанэ, зыхэтщIэ-
зыхэдмыщIэми, зэманым мыхьэнэ 
пыухыкIа щигъэзэщIауэ пIэрэ 
мыбдеж…

- «Дуней телъыджэм» си лирикэм 
и фIыпIэр щызэхуэхьэсащ. «Апхуэ-
диз зэман дэкIа нэужь, пщIэ игъуэ-
тыжащ» жыхуэпIэу къыщIэкIынущ 
мыхьэнэр къыщIыхэбгъэщыр. Си 
творчествэр къызыгурыIуа щIэблэ 
къэунэхуащ - аращ мы Iуэхум нэ-
хъыщхьэу хэтыр. 

- Литературэм и лэжьыгъэкIэ 
емып  хами, гъуэгурыкIуэм уеупщI-
мэ, а тхылъым ит усэхэм ящыщу 
нэхъ цIэрыIуэ дыдэ хъуахэм я 
 псалъэхэм къыпэмыджэж куэд 
урихьэлIэнукъым…

- «Си дахэкIей», «Сыт пхуэсщIэнур 
сигу, усфIэтхьэмыщкIэщ», «Изолъ-
хьэ сигу, сынэмыкIуэну»… Мыхэр 
илъэс 60-м щIигъуауэ жаIэ. Теле-
фоныр тызокъузэ соплъри, адыгэ 
хьэгъуэлIыгъуэ куэди екIуэкIыр-
къым «Си дахэкIейр» щыжамыIэу. 
Тхьэм игъэпсэухэ усэхэм макъамэ 
щIэзыгъэувахэр!  «Си дахэкIейм» 
щIэ тыр Дыгъужь Хъусен и макъа-
мэщ. «Сыт пхуэсщIэнур сигу, ус-
фIэтхьэмыщкIэщ» усэм ХьэIупэ 
ДжэбрэIил макъамэ телъыджэ щIи-
гъэуващ.  Абы уэрэдий итхащ си 
усэхэмкIэ, Жырыкъ Заур - уэрэд 
зыщыплI. 

- «Дуней телъыджэмрэ» «Иджы-
рей дунеймрэ» зызогъапщэри, 
япэ рейм си гур къызэщIиIэтэу, да-
мэ къыстригъакIэу сыкъеджамэ, 
иужь рейм щIэлъ гупсысэхэр къы-
зэ хьэ лъэкIащ. 

- Ущыуакъым. «Дуней телъы-
джэм» лирикэр нэхъ и гущIыIу щы-
Iэщ. Ар ныбжьми елъытауэ къы- 
щIэ кIынущ. Иужьрей илъэс 20-м сэ 
нэхъ сызэджар филисофиещ. Ауэ 
философие соджэ жыпIэу усэр 
«бгъэгъущи» хъунукъым. Гъущэ 
 хъуауэ къыпщыхъуа иужьрейр? 

- Къысщыхъуакъым. КууIуэу си-
гъэгупсысащ жыхуэсIэт…

- Ар фIы дыдэщ, «нэхъ хэкъузауэ 
гъащIэм ухэплъэ узэрыхъуар къы-
хощ», жыпIэу аращ. Абы папщIэ 
Алыхьым фIыщIэ хуэсщIын хуейщ. 

- «ПсэкIэ згъэвар си усэхэм лъа-
бжьэ яхуэхъуауэ пIэрэ», - жысIэу 
согупсыс», - жыпIат зэгуэр усы-
гъэм дытепсэлъыхьу…

- Гугъу емыхьа цIыхум, псом хуэ-
мыдэу дэ ди лэжьыгъэр къапщтэ-
мэ, «гъащIэр фIыуэ къыгурыIуащ» 
хужыпIэну дзыхьщIыгъуэджэщ.    
Гугъуехьым утекIуэфмэ, абы       
къыб гуригъаIуэмрэ къыппкъ рилъ -
хьэм рэ уи творчествэм кIуэн 
 хуейщ, адрей цIыхухэм уазэры-
хущытми  лъэ   Iэсыпхъэщ. Ныб-

жьым и за къу экъым цIыхум зэры-
зиужьыр. Литературэм ущы пэ-
рытым деж уи псэм зиужьын 
 хуейуэ къалэн уиIэщ. Нэ гъуэщIу 
жы пIэмэ, щыуагъэ зыIэ щIэ мыкI 
щыIэкъым, «бегъымбаррэ пэт 
щыуащ» жеIэ адыгэм. БгъэткIуам-
рэ бгъэвамрэ уегупсысыжыфа-      
рэ абы сэбэп гуэр къыхэпхауэ ду-
нейм утетыпхъэу  аращ. 

Лъагъуныгъэм узэрытетхыхьынур 
дауэ, ар зищIысым ущымыгъуазэу, 
Псалъэм папщIэ, фIыуэ плъагъум     
е укъигъэнащ, е къэбгъэнащ, е фы-
зэгурыIуакъым, е сымаджэ ури-
хъуащ гухэлъым. Абы уиужьыгуащ, 
«уиушыуащ». Мис а щытыкIэм къы-
хэкIа зэхэщIэкIэр творчествэм кIуэ-
фу щытын хуейщ. Достоевскэр псэ-
кIэ гугъу емыхьауэ апхуэдизу ин 
 хъуакъым. Абы и псэм нэхъ гугъу 
ехьа псэ къэгъуэтыгъуейщ. 

- Ленинскэ библиотекэмрэ аспи-
рантурэмрэ мыхъуамэ, «Мывэ 
лъэхъэнэр» схуэтхынтэкъым» жы-
пIат… Талантым щIэныгъэ и гъусэн 
хуей Iэмал имыIэу? 

- СхуэтхынкIи Iэмал иIакъым. 
«Мывэ лъэхъэнэм» и лъабжьэм 
щIэ ныгъэ литературэ щIэлъщ. Нал-
шыки, Орджоникидзи, Ростови 
щыб гъуэтынутэкъым абы щыгъуэ а 
библиотекэм щыщIэзджыкIа тхылъ-
хэр. 

Къаруи зэмани ехь литературэм. 
Дунейм нэхъ ин дыдэу тетхэм 
ящыщщ урыс литературэм и 19-нэ 
лIэщIыгъуэр. АтIэ а лIэщIыгъуэр зы 
махуи бэнэныгъэм хэкIакъым, ар 
литературэми къылъэIэсащ. 

Мыдрейуэ, талантым щIэныгъэр 
щIымыгъуу хъуну си гугъэкъым… 
Испанием я поэзием и 20-нэ лIэ-
щIыгъуэр инщ. Ауэ абыхэм яхэтщ зы 
усакIуэшхуэ дыдэ - Эрнандес Род-
риго. СызэрыщыгъуазэмкIэ, ар 
еджауэ щытакъым, ауэ талантыш-
хуэ иIэт. КъыхэхуэнкIэ хъунщ апхуэ-
ди…

Лъэпкъым цIыху губзыгъэ куэд 
диIащ. Ауэ нэхъ пасэм щIэны-
гъэшхуэ щыIакъым. Абы щыгъуэ 
щIэ ныгъэшхуэ дызэримыIар нобэ 
Iуэхум къыхэтлъытэу, щIэныгъэм 
нэхъ хэкъузауэ зеттын хуейуэ къызо-
лъытэ. Дэ тхуримыкъур сыт нэ-
хъыбэу?! Культурэщ. Абы хеубыдэ 
ли тературэри, дуней тетыкIэри, 
цIыхум узэрыхущытыпхъэри. Воль-
тер жиIэу щытащ: «Сэ си гъащIэр 
стыну сыхьэзырщ нэгъуэщI цIыхум 
и гупсысэ иIэжын папщIэ». Зым 
Iуэху щхьэхуэр къызэрыгурыIуэр 
щы жиIэкIэ, адрейр абы едэIуэфу 
щытын хуейщ. 

- Сыт хуэдэу дыщытыну уфIэфIт 
лъэпкъыр? 

- Щхьэщытхъу псалъэмакъ куэды -
щэр дгъэмащIэу, щIэныгъэм ди 
щхьэр тедухуэмэ, абы сэбэпынагъ 
къытхуихьынущ. Курыт еджапIэхэм 
нэхъ хэкъузауэ адыгэбзэ щегъэ-
джыным и Iуэхур къэIэтын хуейщ. 
Сэ зэхэсхащ адыгэ къуажэ школ- 
хэм адыгэбзэ ирикъуу зымыщIэ са-
бийхэр кIуэуэ. Аращ псом япэу ды-
зэгупсысыпхъэр.

- «Фыгъуэижэ - адыгэ синдром» 

уи псалъэхэр куэдым къащтащ. 
Мы хьэл-щэныр лъэпкъым и на-
сыпыншагъэмэ, насып гуэри иIэу 
къыщIэкIынщ. Сыт хуэдэ ар? 

- Дэ дыхунэмысауэ аращ къэра-
лыгъуэшхуэ дыхъуу ди культурэ 
дгъэлъэгъуэну. ДыщIыхунэмысар 
акъыл димыIэу аратэкъым, атIэ 
 империеу щым я кум дисащ: Тыр-
кум, Урысейм, Ираным. Абы нэ-
мыщIкIэ, Кавказ Ищхъэрэр кIуэцI-
рыкIыбжэт. Апхуэдэ гъуэгущхьэIу 
утесрэ, империехэм укъаухъуреи-
хьауэ, къэралыгъуэ бухуэну гугъут. 
Тхыдэ и лъэныкъуэкIэ къапщтэмэ, 
дэ ди мыгъуагъэр геополитикэм 
пыщIащ. Ахэр псори зэхэту къап-
щтэмэ, мис а «фы гъуэижэ - адыгэ 
синдром» жыпIэу къэпхьа щапхъэм 
пэуву нэгъуэщI зыгуэр щыIэщ. Мис 
иджыпсту адыгэу  дунейм тетыр 
зэлъоIэс. Сэ фIыуэ сымылъагъу ин-
тернетри абыкIэ сэбэп мэхъу. Ауэ, а 
интернетыр къэунэхун ипэкIи, 
адыгэхэм зы зэпащIэжыныр укъуэ-
дияуэ кърахьэжьауэ щыта Iуэхущ. 
ИкIи куэ-дым куэд къайхъулIащ абы 
теу хуауэ. Сыт хуэдэу гугъуу щытми, 
лъэпкъыр зэрыIыгъыурэ зихъу-
мэжын зэрыхуейр я щхьэм къызэ-
рихьар аращ насыпыфIэ зыщIу 
иIэр.

ИтIанэ, сахоплъэри, ди лъэпкъ 
къафэхэр, уэрэдхэр зыхуэдэр уты-
кум екIуу щызыгъэлъагъуэхэр ди-
Iэщ. Лосэн Тимур и лэжьэкIэр сыт и 
уасэ! Апэнэс Астемыр, Бэрбэч 
Аскэр сымэ утыкум екIуу зэритым 
гур хегъахъуэ! Мы щIалэхэм 
 къапкърощ лъэпкъ хьэл. Дызэры-
гушхуэн куэд диIэщ иджыпсту. 
Зыхэтым дахэу къахэщу лэжьэфхэм 
я бжыгъэри нэхъыбэ хъууэ си гу-
гъэщ.

- Театрым и гугъу тщIымэ-щэ?
-Театрым талант гъуэзэджэ зиIэ, 

абы папщIи пщIэрэ нэмысрэ зы-
хуэфащэ артистхэр щолажьэ. Ди 
республикэр илъэси 100 щрикъум 
хуагъэхьэзырат Iуэхугъуэ гъэщIэ-
гъуэнхэр. Музыкэ театрым гъуэ-
зэджэу щагъэуващ Молэ Владимир 
итха «Къамботрэ Лацэрэ» оперэр. 
Ар зы щапхъэщ. Урыс театрым Дос-
тоевскэм и тхыгъэкIэ щагъэува 
спектаклыр Москва яшэри, ехъу-
лIэныгъэхэр иIэу ягъэлъэгъуащ.  Ар 
етIуанэ щапхъэщ. Сэ фIыуэ слъагъу 
Гоголь Николай и «Ревизор»-р ди 
адыгэ театрым лъэщу къехъулIащ. 
Ари ещанэ щапхъэщ. «Ревизор»-м 
и закъуэкъым, грузин драматур-
гиемкIэ ягъэува спектаклхэри фIы 
хъуащ. Мис апхуэдэ спектаклхэм 
пэлъэщ  гупым зихъумэжыни 
 хуейщ. Классикэм нэхъ зрипщытып-
хъэу къызолъытэ. Мыри жыIап-
хъэщ. ЦIыхум зигъэпсэхун зэры-
хуейр сэ къызгуроIуэ. Ауэ цIыхур 
гъэды хьэш хын бгъэдыхьэкIэм те-
атрыр мащIэ-мащIэурэ пыкIын 
 хуейщ. Театрым цIыхур гупсысэну 
кIуэмэ  нэхъыфIщ.

Ауэ дэ диIэкъым театрым щIэ-
гъэкъуэн хуэхъун адыгэ драматур-
гие лъэщ. ТхакIуэхэм я зэгухьэны-
гъэм литературэм, культурэм я 
 пащхьэ къит къалэнхэм теухуа 

 псалъэмакъхэр нэхъ зэхиублэфу, 
абы теухуауэ нэхъыбэрэ утыку ихьэ-
фу щытын хуейт. Апхуэдэ Iуэху 
щыпхуегъэкIуэкIынущ куэд мыщIэу 
къызэIутхыжыну Литературэ му-
зейм. 

Мыри Iуэхум щыщщ: Щэнхабзэм-
кIэ министерствэр, Гуманитар къэ-
хутэныгъэхэмкIэ институтыр зэ-
гухьэу ди университетым адыгэб-
зэмкIэ и къудамэр нэхъапэу зэры-
щытам хуэдэу - урыс-адыгэ къудамэ 
щIыжыным я гупсысэ халъхьэныр 
сфIэтэмэмт. Сыт щхьэкIэ жыпIэмэ, 
къэбэрдей литературэм и закъуэ те-
гъэщIауэ щIалэгъуалэм епта щIэ-
ныгъэкIэ утыку уихьащэ хъуну сэ 
къэслъытэркъым. 

- УсакIуэм нэхъыщхьэ дыдэу 
хьэл гуэр хэлъын хуейуэ пIэрэ?

- Плъагъурэ, абы хэлъын хуейм и 
купкъыр талантым щыщу къэкIуап-
хъэщ. А талантыр къыздикIыр         
къэ щIэгъуейщ. Апхуэдэу щыщыт-
кIэ, а купкъыр зэрыхэлъ щIыкIэри 
пхуэу б з ы хунукъым. ИтIанэ, а талант 
жы хуэтIэр къыщыушыр дапщэщ? 
Хэт ейр нэхъ пасэущ, хэт ейр нэхъ 
кIа сэущ. ГъащIэр къызэ рыб жьэ-
хэуэм рэ зищIысыр умыщIэрэ                
узы щымыгъуазэу къыбдалъхуауэ  
пхэлъ  талантымрэ щызэлъэIэсым-
рэ зэ рызэ лъэIэс щIыкIэмрэ зэ пэп-
лъы тыфы нукъым. «Мыр мыпхуэ-
дэущ зэрыщытын хуейр», - жыпIэ-
мэ, математикэ мэхъу. «Ар зыми 
ищIэркъым», - жыпIэмэ, поэзиеу 
къонэ. 

- Поэзиер мы щIылъэм щатхми, 
Мо уэгум псэкIэ пэгъунэгъущ… 
Мы псалъэхэр уи усэм къыхэс-

хащ…
- Пэгъунэгъущ. ИтIанэ зы гъэщIэ-

гъуэн къохъу. Поэзием пыщIа 
цIыхур, Алыхьыр къыдэIэпыкъурэ 
зыу жьыныгъэм и гъуэгум тету 
кIуэмэ, мащIэ-мащIэурэ, гу зылъи-
мытэжурэ, и творчествэр диным 
 пэгъунэгъу мэхъу, моуэ зыщIыпIэ 
деж щызэлъэIэсу пIэрэ жыпIэу. Ди-
ныр здэщыIэри здэщыIэн хуейри 
псэращ.

- Хьэбас, къызжепIахэм сыт дэ-
щIыб гъужынт?

- Сэ куэд дыдэ схуэмылэжьами, 
Тхьэм и фIыщIэкIэ гъуэгуанэ кIыхь 
сытетащ. Си гугъэщ къезэгъыу сигу 
къэзгъэкIыжыну си егъэджакIуэ  -
фIу щытахэу Нало Зауррэ ХьэкIуащэ 
Андрейрэ. Жэнэтыр унапIэ яхуэ-
хъуауэ Тхьэм къыщIигъэкI! 

ИтIанэ, мыри. Литературэм ухы-
хьа нэужь, укъызыгурыIуэр, уи Iуэ-
хур къыбдэзыIыгъыр щIэгъэ къуэ-
нышхуэщ. Си творчествэр тхылъ-
еджэхэм къащтэнымкIэ, нэхъ 
 гуры Iуэгъуэ  ящыщIынымкIэ    лэ -
жьыгъэфI зэфIагъэкIащ си ныб-
жьэгъужьхэу Гъут Iэдэм, БакIуу           
Хъан-Джэрий, Тхьэгъэзит Юрэ. 
Тхьэм фигъэпсэу, яжызоIэ. Тхьэм 
иригъэфIакIуэ си IэдакъэщIэкIхэм 
гулъытэ хуэзыщIа Хьэвжокъуэ Люд-
милэ. 

- Тхьэм уигъэпсэу! 

Епсэлъар
ГУГЪУЭТ Заремэщ. 

Зи псалъэр пэж, зи хъэтIыр лъэщ

Зыгуэр жиIэну хуейрэ, бампIэу,
КъемыхъулIауэ бзэхыжынщ.

Ар куэдрэ гугъу щехьащ мы щIыгум,
Дахагъэ куэди щилъэгъуащ.
ЯгъэбэмпIами къыдэзыгуэм,
Къыхуэсэкъахэм щагъэтхъащ.

Псэхугъуи тхъэгъуи зымылъагъуу
Къулейсыз куэди щилъэгъуащ.
ЦIыху Iэджэм я ныкъуэдыкъуагъэм,
Я тхьэмыщкIагъэм къилыгъуащ.

Зэм уэгум итт, зэм щIыгум щыплъэт,
Iэпкълъэпкъым хэлъми, дэни нэст.
Зэм узым кхъэм ирикъузылIэт,
Зэм дыгъэм къыфIыщIихут и нэпс.

Хъарзынэт псори - щIыIи пшагъуи,
Дуней щIэщыгъуэт, гъэщIэгъуэнт.
И дэрэжэгъуи и шынагъи
Псэм здиIэтыну и къалэнт.

Хъарзынэ пэтми, псэр иплъхьэну
Темытт зы гъуджи мы дунейм.
А гъуджэр хэт къыфIэзылъэнур?
КъыщыфIалъэнури хэт и куей?!

ЩыIэнкIи мэхъу апхуэдэ гъуджэ
Мо Уэгуу лъагэм. АпщIондэху
Къабзагъэм Тхьэшхуэм дыхимынкIэ,
Къедмыхьэжьами дэ сыт Iуэху.

Псэм и хэщIапIэм хуэищIагъыу
ЦIыху цIыкIум куэд къыдолъэфэкI. 

Арщ и къежьапIэр ди икIагъэм,
Сыт хэплъхьэкIэ нехьэкI-къехьэкI.

Емышу ирелъыхъуэ гъуджэ
ЦIыхупсэр, гъащIэм дыхэтыху.
Уагъатхъэмэ убэлэрыгъкIэ - 
Жэнэтыр псоми ди утыкут. 

КъызгурыIуэху -
убзэхыжащ

1
Гъэмахуэ нэхут, и уафэр лъагэт,
Дызэгъунэгъути - гуфIэт псэр.
Ди гъащIэ мащIэр зэрымахэр
Сыноплъыхун зыхэсщIэт сэ.

Зэхэтт къабзабзэу жыги уни,
ЗэхуэIэдэбу зэбгъэдэтт…
Зы Iэмал закъуи услъагъуну
Сэ нобэкIэ къысхуэмыгъуэт.

УздэщыIэнур къысхуэмыщIэ,
Сыщыпхуэзэнур къысхуамытх.
ПщIэхъуэпс зэпыту псэр мэпIыщIэ, -
НэмыщI уи нитIым къысхуэмыт.

Уи Iуэху тэмэму псэр мэгугъэ,
ИтIани къытрехьэж шэч тIэкIу.
Мы ди зэхуакур зыхуэкIу лIыгъэ
ЗэрызимыIэр къезмыгъэкIу. 

СхуэкIунуми, ныздэзгъэзэнум
Си гурыгъуазэр пэмылъэщ.
Сэ егъурэгъузэу сыусэну
Зи Iэмырар сфIэтэмакъкIэщIщ.

СытэмакъкIыхьу сыпхуохъуапсэ,
Сысей ухъуну мыхъу си фIэщ…
Гъэмахуэ кIуам дэхуэба къуэпсыр
Щэху цIыкIуу си гум къопэщэщ.

Уи натIэр IэгукIэ пхуеслъэщIэкIрэ
Пщхьэщысхыу узыр щIокI си нэгу…
ИтIани куэд сэ схузэфIэкIрэ,
Зи гъащIэр кIыхь хъун си псэ тIэкIу?

Апхуэдэу куууэ къысхыхьауэ
А зэман кIэщIым сымыщIа
Уи нитIыр - уи нэбжьыц Iэтауэ
Гъатхэ дыгъэпсым дэпщIыпщIар.

Нэбжьыци набдзи къыстехьэлъэу,
СыIэбапIэншэу сахуозэш.
УсфIэкIуэдащи бетэмалу,
Ис хуэдэщ си гур ныбгъуэхьэш.

СыпIущIэну си мурадакъым,
СыпщIэхъуэпсу уэ себгъэсащ…
УкъэкIуакъым, укъэлъэтакъым -
Си гупсысэкIэ укъэзгъэсащ.

Мис, ущысщи сынэбгъэплъызу,
НэкъыфIэщIым псэр сфIыдехьэх.
Уи нэкугъуэр тIэкIу сигъэмысэу,
КъысхукъокI, йокIуэтыж, мэбзэх.

СыщIохъуэпсыр сыпхуэзэжыным,
КъегъэжьапIэр къысхуэмыгъуэт…
КIуа гъэмахуэм дызышэжыну
Лъагъуэ бгъузэр зыгъэпщкIур хэт?

Усэхэр

Сабий щэхухэр, псалъэгъуейхэр, закъуэныгъэр зы-
фIэфIхэр куэд хъуащ иужьрей зэманым. Абы гу лъыу-
мытэнкIэ Iэмал иIэкъым. Дохутырхэм зэрыжаIэмкIэ, 
«аутизм» зыфIаща щытыкIэр зэфыкI сабийхэм я бжы-
гъэр хэхъуэ зэпытщ. 

Дунейм узыфэу тетым и процент 11-р хуозэ невроло-
гиекIэ сэкъат зиIэхэм, икIи а бжыгъэр къахуэмыгъэу-
выIэу хохъуэ. Ауэ аутизмым къикIыркъым ар «зиIэ» 
цIыхухэр мыдрейхэм нэхърэ нэхъыкIэу, нэхъ тхьэмыщ-
кIэу, ны къуэдыкъуэу. Апхуэдэхэм я зэфIэкIхэмрэ гуп сы-
сэкIэмрэ дызэса жыпхъэм къыщхьэщыкI къудейуэ 
аращ. Хэт ищIэрэ, цIыхур къызыхуэкIуа IT дунейм                      
гу гъуехьыншэу хэпсэукIыф цIыху лIэужьыгъуэщIэу 
къэунэхуауэ къы щIэкIынри хэлъщ аутистхэр, абыхэм я 
гупсысэкIэр дэ къызэрыдгурымыIуэм къыхэкIыу, сы-
маджэ ди гугъэ щхьэкIэ. 

Сыт-тIэ, аутизмыр зищIысыр, ар къызыхэкIыр? Дауэ 
ар зэрагъэхъужыр? Пхуэгъэхъужрэ? Дауэ балигъ хъуа 
ау-тистхэр зэрыпсэур? А упщIэхэм я жэуап дылъыхъуэу 
дэ зыхуэдгъэзащ медицинэ щIэныгъэхэмкIэ кандидат, 
сабий невролог Iэзэ Азэмэт Нуржан: 

- ЩIЭНЫГЪЭР здынэсам дохутырхэм ящIэркъым аутиз-
мыр къызыхэкI дыдэри, сабийм къызэрефыкIынкIэ 
 хъу нури. Абы теухуауэ Iуэху еплъыкIэ куэд дыдэ щыIэщ. 
Арами, Урысейм Медицинэ щIэныгъэхэмкIэ и акаде-                  
мием зэригъэувамкIэ,  ар лIэужьыгъуиблу ягуэш: 

1. Каннерым и аутизм.
2. Аспергерым и психопатие.
3. Шизофрением и зи чэзу техьэгъуэм къыхэкIа аутизм.
4. Резидуально-органическэ аутизм.
5. Хромосом зэхэзэрыхьым къыхэкI аутизм.
6. Реттым и узыфэм къыхэкIа аутизм.
7. КъызыхэкIар къахуэмыщIэ аутизм.
Мы узыфэр хьэлъэу е мащIэу къефыкIынкIэ мэхъу са-

бийм. Куэдми мащIэми аутизмым ижь зыщIихуа псоми 
зэхуэдэу щытыкIищ яIэщ: цIыхухэм декIуэкIыфыркъым, 
ныбжьэгъу зэрагъэпэщыфыркъым; щIэщыгъуэр къагу-
рыIуэркъым; зэсам текIыфыркъым. Сабийр илъэсищ ири-
мыкъу щIыкIэ аутизм иIэрэ имыIэрэ къыпхуэщIэнущ мы 
щытыкIэхэмкIэ. КIэщIу жыпIэмэ, цIыху къызэрыгуэкIым и 
хьэл-щэныр пхуэхъуэжынумэ, пхуэгъэшынэмэ, къыпхуэ-
гъэдаIуэмэ, хабзэ гуэрхэм тетмэ, узыщыгуфIыкIри узы-
гъэнэщхъейри зыхащIэмэ, аутистхэм а псоми гу лъа-          
тэркъым икIи къагурыIуэркъым. Аращ ахэр «нэгъуэщI» 
зыщIыр. А псори къагурымыIуэн хуэдэу я щхьэкуцIым             
зэ хъуэкIыныгъэ гуэрхэр иIэу къалъху апхуэдэ сабийхэр.               
Адрей сабийхэм къазэрыщхьэщыкIыр къагурыIуауэ адэ-
анэ куэд гузавэу къокIуалIэ си деж. 

- Ахэр сыт хуэдэ щытыкIэ, Нуржан? Нэхъ зэхэ-
гъэщхьэхукIауэ и гугъу къытхуэщIыт.

- Къыхэгъэщыпхъэщ аутистхэм уалъэIэсу, уажьэхэуэу, 
уедэхащIэу зэрафIэмыфIыр, шхын зэхэдз, щыгъын 
хэплъыхь зэращIыр, нэгъуэщIхэм ядэджэгу мыхъуу, я щхьэ 
зэрытрагъэужыр. КъищынэмыщIауэ, ахэр уи нэм къы-
щIэплъэркъым, уеджэкIэ, узэхамых нэхъей, къаплъэр-
къым, уакъыфIэIуэхыххэкъым, лъапэпцIийуэ къакIухь, 
 зыгуэр яIуэт нэхъей я Iэпхъуамбэхэр ягъэджэгу, псалъэ 
гуэрхэр телевизорым е телефоным кърахамэ, къытра-
гъэзэжурэ ар куэдрэ жаIэфынущ. ИтIанэ аутизм зиIэхэм 
хьэпшыпхэр зэбгъурыту, зэгъэзэхуауэ кърагъэувэкI, зэт-
рагъэувэ, зэбгъурагъэувэ. Псом хуэмыдэжу адэ-анэхэр 
егъэгузавэ аутистхэр зэрымыпсалъэм, зэрыжыIэмы-
даIуэм, зэрыкъииным, зыхуейр къыщыбгурамыгъэIуэф-
кIэ гъын зэрыщIадзэм. Iуэхум и пэжыпIэр зымыщIэм зэ  Iуп-
лъэгъуэкIэ аутистыр щыкIауэ, гъэфIауэ жиIэфынущ. Са-
бийр илъэс щрикъум ирихьэлIэу агъэ-быгъэ жимыIэмэ, зы-
гуэр щыхуейм деж абы и Iэпэр хуимышиймэ, и Iэр 
къып хуимыщIмэ, мазэ 16-м ирихьэлIэу зы псалъи къы-
жьэдэмыкIмэ, илъэситIым деж псалъитI хузэпымыщэмэ, 
Iэмал имыIэу невролог къегъэплъыпхъэщ. Апхуэдэ 
цIыкIухэм закъуэныгъэр зэрафIэфIым къикIыркъым ахэр 
лъагъуныгъэрэ хуабагъэрэ хуэмыныкъуэу, зыри фIыуэ 
ямылъагъуу. Къапщтэмэ, мыдрей сабийхэм нэхърэ нэ-
хъыбэу хуабагъэрэ лъагъуныгъэрэ мэлъыхъуэ ахэр. Ар 
яхуэмыгъэлъагъуэу, жамыIэфу, къызэраIуэтэнур ямыщIэу 
аркъудейщ. ЗэрыжысIащи, мы узыфэм лIэужьыгъуэ Iэджэ 
иIэщ, сабий къэскIи езым и хьэл-щэн хэлъыжщи, абы Iуэ-
хур нэхъ гугъуж ещI - щхьэж узэрыдекIуэкIын Iэмал 
къыхуэплъыхъуэн хуейщ. 

- Аутизмыр зэрагъэхъуж Iэмалхэм уатезгъэпсэлъыхы-
нут.

- Къыхэгъэщыпхъэщ, аутисхэм уадэлажьэмэ, зыхуейр 
къаIуэтэфу, курыт еджапIэхэм щеджэфу, ехъулIэныгъэш-
хуэхэр къагъэлъагъуэу хъуфынущ. Хущхъуэ зыдаIыгъи 
яхэтщ, хущхъуэншэу яхуэгъаси щыIэщ. Сабийм аутизм зэ-
риIэр нэхъ псынщIэу зэхэбгъэкIыу дэлэжьэн щIэбдзэмэ, 
ущыуэнукъым. Аутистхэм уадэлэжьэн папщIэ тэмакъ-
кIыхьу ущытын хуейщ. Сыту жыпIэмэ, щыIэщ зэ яжепIар 
мин бжыгъэрэ къыщытебгъэзэж. Ар зэхахыу къагурыIуэху. 
Нэжэгужэу уеубзэурэ къыдэпхьэхыфынущ аутистыр. 
Щхьэж и узым елъытауэ программэ зэхуэмыдэхэр хузэт-
раублэ сабийхэм. КIэлъыплъын хуейщ цIыкIум ишхми. 
 ТегъэщIапхъэщ лым, бдзэжьейм, хадэхэкIхэм, пхъэщ хьэ-
мыщхьэхэм. Тхьэвым къыхэщIыкIа шхыныгъуэхэм зэ-              
ры хъукIэ кIэрыбгъэхумэ нэхъыфIщ. Узым и лIэужьы-
гъуэмрэ и хьэлъагъымрэ елъытауэ, зыгуэр къефыкIауэ 
къып хуэ мыщIэххэу яхуэгъэхъужи, унагъуэ зэзыгъэпэщи, 
лэжьапIэ уви, уеблэмэ дунейм нэхъ Iущ дыдэу тетхэм хуэдэ 
щы хъуи щыIэщ аутистхэр. Аутизмыр къызыхэкIа щхьэусы-
гъуэр пхуэмыгъэкIуэдми, цIыхур нэхъ балигъ хъуху и узыр 
къы зэрыпцIыху щытыкIэхэм зашэщIыж, нэхъыфI мэхъу.

Дуней псом зэпымычу щрагъэкIуэкI къэхутэныгъэхэм 
къызэрагъэлъэгъуамкIэ, аутизмым ижь зыщIихуа, зы ма-
щIэ тIэкIукIэ зылъэIэса сабийхэм я IQ-р 50 нэхърэ нэхъ 
 лъагэмэ, хамэбзэхэр тыншу къащтэмэ, зыхэпсэукI зэ-
маным щIэупщIэ зиIэ IэщIагъэ гуэр зригъэгъуэтыфмэ, 
апхуэдэ цIыхухэр ефIэкIуэнущ. 

Тхыгъэм и кIэм къитIуэну дыхуейт аутизм яIэу, ауэ зэ Iуп-
лъэгъуэкIэ ар къэпщIэнкIэ Iэмал зимыIэу, дуней псом 
цIэрыIуэ щыхъуа цIыхухэм я цIэхэр: тхакIуэ Вульф Вирджи-
ния, США-м и 7-нэ президент Джексон Эндрю, США-м и 16-
нэ президент Линкольн Авраам, актёр, режиссёр Аллен Ву-
ди, музыкант Дилан Боб, сурэтыщI Ван Гог Винсент, щIэны-
гъэлI Эйнштейн Альберт, мелардырыбжэхэу Гейтс Билл, 
Маск Илон.

ФЫРЭ  Анфисэ. 

Аутизмыр сыт 
къызыхэкIыр?

Узыншагъэ

И ныбжьэгъухэм яхэту. Ипхъу курыт Анжелэ и гъусэу.



Дунейпсо  чемпион

 

ГъащIэ узыншэм
хуаущий


